
ஆடு மகளிரை. ஆய்கழலான்' என்பதற்கு மேலாக நல்லோர் தெரிந்த வீரக் கழலினை உடையான் என்பது, பழைய உரையாகும்.
18. ஒரு தனி நிலை பொருபடையுள் கற்சிறைபோன்று ஒருவன்தாங்கிய நிலையுரைத்தன்று. - போரினைச் செய்திருக்கும் படையினிடத்தே, வஞ்சி மறவன் ஒருவன், வெள்ளத்தைத் தடுத்து நிற்கும் கல்லணையினைப் போன்று, தங்கள் மேல்வரும் பகைப்படை வெள்ளத்தைத் தான் ஒருவனாகவே தடுத்து நிற்கின்ற நிலையினைச் சொல்லுவது, ஒரு தனி நிலை ஆகும்.
ஒரு தனி நிலை - தனியனாகவே ஒப்பற்றுப் போர் செய்திருக்கும் நிலை, வருவிசைப் புனலைக் கற்சிறைபோல ஒருவன் தாங்கிய பெருமையானும் எனப் புறத்திணை இயலுள் (சூ-8) கூறப்படுவதும் இதுவாகும். -
வீடுணர்ந்தோர்க்கும் வியப்பாமால் இந்நின்ற வாடல் முதியாள் வயிற்றிடம்- கூடார் பெரும்படை வெள்ளம் நெரிதரவும் பேரா இரும்புலி சேர்ந்த இடம். 54 பகைவருடைய பெரிய படைவெள்ளமானது நெருக்கி வந்து மேலிடவும், தான் நின்ற நிலையினின்றும் நீங்காத பேராண்மையினையுடைய பெரும்புலி அனையான் கிடந்த இடமானது, இவ்விடத்தே நின்ற வாடிய உடலினளான முதியவளின் வயிற்றிடமே ஆகும் என்பது, வீட்டு நெறியினை உணர்ந்தோரான சான்றோர்க்கும் வியப்பினைத் தருவதாம்.
'வீடுணர்ந்தோர்க்கும் வியப்பாவது,"இரும்புலி சேர்ந்த இடம் வாடல் முதியாளின் வயிற்றிடம் என அறியும்போது ஏற்படுகின்ற நிலையாமை உணர்வினால் ஆகும். அன்றி, உலக விவகாரப் பற்றற்ற அவரும் அந்த வீரனது ஆண்மைக்குப் பெரிதும் வியப்படைந்தவராக, அவனைப் பெற்ற தாயினைப் போற்றுவர் எனவும் உரைக்கலாம். ஒரு தனி வீரனின் படைநிலையைப் போற்றுதலால், இஃது ஒரு தனிநிலை ஆயிற்று.
19. தழிஞ்சி அழிகுநர் புறக்கொடை அயில்வாள் ஒச்சாக் கழிதறு கண்மை காதலித்துரைத்தன்று. தனக்கு எதிராற்றாது வலியழிந்தோர் கெட்டோடுங்காலத்து, அவரது முதுகுப்புறத்தே தன்னுடைய கூரிய வாளினை எறியாத










[image: ]

[image: ]

"https://ta.wikisource.org/w/index.php?title=பக்கம்:புறப்பொருள்_வெண்பாமாலை-மூலமும்_உரையும்.pdf/65&oldid=832027" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 9 ஆகத்து 2018, 15:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

